
 «2025 елга, 2026 һәм 2027 еллар план чорына Татарстан Республикасы бюджеты турында» Татарстан Республикасы Законына үзгәрешләр кертү хакында» Татарстан Республикасы законы проектына аңлатма язуы

«2025 елга, 2026 һәм 2027 еллар план чорына Татарстан Республикасы бюджеты турында» Татарстан Республикасы Законына үзгәрешләр кертү хакында» Татарстан Республикасы законы проекты Татарстан Республикасы Бюджет кодексы нормалары нигезендә кертелә. 
2025 елда Татарстан Республикасы бюджетының керем өлешен, агымдагы елның 11 аенда республика бюджеты үтәлешен исәпкә алып, 21 363,8 млн. сумга, шул исәптән салым һәм салым булмаган керемнәрне – 18 020,5 млн. сумга арттырырга тәкъдим ителә.
Оешмалар табышына салым буенча планлы билгеләнешне 17 794,0 млн. сумга арттыру тәкъдим ителә. Үзгәрешләр икътисадның аерым тармаклары буенча факттагы һәм көтелгән салым керемнәрен исәпкә алып кертелә.
[bookmark: _Hlk113088844]Оешмалар мөлкәтенә салым буенча планлы билгеләнешне, 2025 елның                11 аенда салым керемнәре динамикасын исәпкә алып, 1 035,0 млн.сумга арттыру тәкъдим ителә.
Салым түләүчеләр саны һәм салым базасы арту сәбәпле, гомуми керемгә салым буенча планлы күрсәткечләрне 464,5 млн. сумга арттыру тәкъдим ителә. 
Акцизлар буенча планлы билгеләнешне 1 614,0 млн. сумга киметү тәкъдим ителә, бу 2025 елның 11 аенда зур градуслы алкогольгә акцизлар һәм нефть продуктларына акцизлар буенча факттагы керемнәрнең кимүенә бәйле, әлеге хәл тулаем Россия Федерациясе буенча акцизлы продукцияне сату күләмнәренең кимүе белән аңлатыла.
Шулай ук закон проектында аерым салымнар буенча, уен бизнесына салым, файдалы казылмалар чыгаруга салым һәм башка салымнарны кертеп, гомуми суммасын 2,6 млн. сумга киметү ягыннан еллык планны төгәлләштерергә, шулай ук дәүләт пошлинасы буенча 323,6 млн. сумга киметү ягыннан еллык планны төгәлләштерергә тәкъдим ителә.
Салым булмаган керемнәр күләмен 667,2 млн. сумга арттырырга тәкъдим ителә. Үзгәрешләр, нигездә, дәүләт милкендәге мөлкәттән файдаланудан, түләүле хезмәтләр күрсәтүдән һәм дәүләт чыгымнарын компенсацияләүдән, штрафлар, санкцияләр, зыянны каплаудан, табигать ресурсларыннан файдаланганда түләүләрдән көтелә торган керемнәрне һәм аларның динамикасын исәпкә алып кертелә.

«Кире кайтарылмый торган кертемнәр» бүлеген федераль бюджеттан бюджетара трансфертлар һәм башка кертемнәр хисабына барлыгы                            3 343,3 млн. сумга арттырырга тәкъдим ителә.
Кертемнәр 13 юнәлеш буенча арта:
- агросәнәгать комплексы предприятиеләренең кадрлар белән тәэмин ителешен күтәрүгә ярдәм итү чараларын гамәлгә ашыруга – 361,5 млн. сум;
- эштән азат ителү куркынычы янаган хезмәткәрләрне вакытлыча эшкә урнаштыруны оештыруга – 257,1 млн. сум;
- «Иң яхшы муниципаль практика» конкурсында җиңүчеләрне бүләкләүгә дотация – 68,0 млн. сум;
- авыл торак пунктларына, йә эшчеләр поселокларына, яки шәһәр тибындагы поселокларга, яисә 50 меңгә кадәр халкы булган шәһәрләргә эшкә килгән (күчеп килгән) медицина хезмәткәрләренә (табибларга, фельдшерларга) бер тапкыр бирелә торган компенсация түләүләре – 54,9 млн. сум;
- Украина территориясендә, шулай ук Россия Федерациясе территориясендә даими яшәүче, максималь һәм уртача дәрәҗәдә куркыныч кертелү сәбәпле, торак урыннарын ташлап китәргә мәҗбүр булып, Россия Федерациясе территориясендә вакытлыча урнашу һәм туклану пунктларында урнашкан Россия Федерациясе гражданнарын, чит ил гражданнарын һәм гражданлыгы булмаган затларны урнаштыруга һәм тукландыруга Россия Федерациясе субъектлары бюджетлары тоткан чыгымнарны каплау – 50,0 млн. сум;
- фермерларга ярдәм итү системасын төзү һәм авыл кооперациясен үстерү –26,4 млн. сум;
- Россия Федерациясе субъектлары бюджетлары, Россия Федерациясе гражданнарын, чит ил гражданнарын һәм гражданлыгы булмаган затларны, Россия Федерациясенә Сирия Гарәп Республикасыннан Россия Федерациясенә эвакуацияләнгән затларны урнаштыру һәм тукландыру чыгымнарын җирле бюджетлар тарафыннан каплау – 12,7 млн.рублей;
- нәселле терлекчелек өлкәсендә геном селекциясен үстерү чараларын гамәлгә ашырганда барлыкка килә торган чыгымнарның бер өлешен каплау – 12,0 млн. сум;
- яңа туган балаларны тумыштан килгән һәм (яисә) нәселдән килгән авыруларга массакүләм тикшерү чараларын (киңәйтелгән неонаталь скрининг) гамәлгә ашыру – 6,5 млн. сум;
- урман мөнәсәбәтләре өлкәсендә аерым вәкаләтләрне гамәлгә ашыру –               5,9 млн. сум;
- Советлар Союзы Геройларына, Россия Федерациясе Геройларына һәм Дан орденының тулы кавалерларына, Социалистик Хезмәт Геройларына һәм Хезмәт Даны орденының тулы кавалерларына айлык акчалата түләүне гамәлгә ашыру (Россия Федерациясе Пенсия һәм социаль иминият фонды акчалары) –                              1,1 млн. сум;
- махсус хәрби операция үткәрү чорында Россия Федерациясе субъектлары башкарма органнары, җирле үзидарә органнары буйсынуындагы медицина оешмалары тарафыннан гражданнарга. Россия Федерациясе Кораллы көчләренең ялда булган хәрби хезмәткәрләренә, шул исәптән авыру сәбәпле, түләүсез медицина ярдәме күрсәтүнең дәүләт гарантияләре программасына кертелгән авырулар һәм халәтләр очракларында беренчел медик-санитар ярдәм күрсәтелүгә бәйле рәвештә Россия Федерациясе субъектлары бюджетларының фактта гамәлгә ашырылган чыгымнарын тулы күләмдә каплау – 0,8 млн. сум;
- узган еллардагы максатчан билгеләнештәге субсидияләрнең, субвенцияләрнең һәм башка бюджетара трансфертларның калдык өлешләрен Татарстан Республикасы бюджетына кире кайтару, башка кертемнәр –                                4 048,5 млн. сум.

Бер үк вакытта 43 юнәлеш буенча бюджетара трансфертлар күләменең                    1 562,1 млн. сумга кимүен исәпкә алырга тәкъдим ителә, аларның иң иң зур күләмдәгеләре:
- Идел елгасына куркыныч тудыра торган тупланма экологик зыян объектларын бетерү (рекультивацияләү) – 477,1 млн. сум;
- агросәнәгать комплексында инвестиция кредитлар (заемнар) буенча процентлар түләүгә чыгымнарның бер өлешен каплау – 200,4 млн. сум;
- аерым категориядәге гражданнарга торак-коммуналь хезмәтләр өчен түләү – 150,0 млн. сум;
- дәүләт һәм муниципаль оешмаларда башлангыч гомуми белем алучыларны кайнар ризык белән түләүсез тукландыруны оештыру – 99,9 млн. сум;
- инвестиция проектларын гамәлгә ашырганда модульле капиталь булмаган урнашу урыннарын булдыру – 92,9 млн. рублей;
- гамәлдәге автомобиль техникасын, җәмәгать транспортын һәм коммуналь техниканы да кертеп, ягулык сыйфатында табигый газдан файдалану өчен яңадан җиһазлау – 60,0 млн. сум;
- дәүләт һәм муниципаль гомуми белем бирү оешмаларының педагогик хезмәткәрләренә сыйныф җитәкчелеге өчен айлык акчалата түләү –                                 59,4 млн. сум;
- гражданнарның аерым категорияләренә социаль контракт нигезендә дәүләт социаль ярдәме күрсәтү – 58,0 млн. сум;
- сәламәтлек саклауның беренчел буынын модернизацияләү буенча региональ проектны гамәлгә ашыру – 48,4 млн. сум;
- үз структурасында медицина реабилитациясе буенча медицина ярдәме күрсәтә торган бүлекчәләре булган медицина оешмаларын медицина әйберләре белән тәэмин итү (җиһазландырып бетерү һәм (яисә) яңадан җиһазландыру) – 46,4 млн. сум;
- мелиорация чаралары үткәрү – 46,3 млн. сум;
- агросәнәгать комплексының өстенлекле юнәлешләренә ярдәм итү һәм кече хуҗалыкларны үстерү – 42,1 млн. сум;
- коммуналь инфраструктураны модернизацияләү чараларын гамәлгә ашыру – 39,2 млн.рублей;
- авыл территорияләрендә транспорт инфраструктурасын үстерү –                    36,2 млн.рублей
- гомуми белем бирү оешмаларының фән кабинетларын укыту һәм тәрбия өчен кирәкле әйберләр белән тәэмин итү – 14,4 млн. сум;
- демографик факторга бәйле рәвештә укучылар саны арту сәбәпле, гомуми белем бирү оешмаларында яңа урыннар булдыру – 13,4 млн. сум;
- эшсез гражданнарга социаль түләүләрне хәл итү – 12,0 млн. сум.
[bookmark: _Hlk106896530]
2025 елда Татарстан Республикасы бюджетының чыгым өлешен                                21 363,8 млн. сумга арттырырга тәкъдим ителә. 
Төгәлләштерелергә һәм чагылдырылырга тиеш:
- федераль бюджетның, Россия Федерациясе Пенсия һәм социаль иминият фондының максатчан акчалары;
- социаль әһәмиятле, фәнни, мәдәни һәм спорт чараларын уздыру чыгымнары;
- социаль-мәдәни өлкәне үстерүгә юнәлдерелгән чаралар;
- аерым категориядәге гражданнар өчен җәмәгать транспорты хезмәтләре күрсәтүдән бертигез  дәрәҗәдә файдалану мөмкинлеген тәэмин итү чыгымнары, транспорт оешмаларына субсидияләр;
- илкүләм проектлар һәм федераль программалар чараларын, юл эшләре, социаль-мәдәни өлкә объектларын капиталь төзү һәм ремонтлау программаларын финанслашу чыгымнары.
Бюджетның чыгым өлешендә шулай ук бюджет акчаларын баш бүлүчеләр һәм чыгымнарның бюджет классификациясе кодлары арасында ассигнованиеләрне яңадан бүлүне чагылдыру тәкъдим ителә:
- социаль-мәдәни өлкә, инженерлык инфраструктурасы объектларына капиталь кертемнәр һәм капиталь ремонт программалары, юл эшләре буенча тиешле норматив хокукый актлар буенча; 
- Татарстан Республикасы дәүләт программаларына кертелгән үзгәрешләргә бәйле рәвештә.
2025 елга, 2026 һәм 2027 еллар план чорына Татарстан Республикасының эчке дәүләт кредитлары программасында һәм 2025 елга, 2026 һәм 2027 еллар план чорына Татарстан Республикасы бюджеты дефицитын  финанслау чыганакларында, Россия Федерациясе Бюджет кодексының 93.6 статьясы нигезендә, бюджетның бердәм счетындагы калган акчаларны.тулыландыруга  агымдагы елда бюджет кредитын җәлеп итмәүдән чыгып, бюджет кредитларын җәлеп итү һәм аларны каплау күләмен үзгәртү тәкъдим ителә.

Әлеге тәкъдимнәр буенча Татарстан Республикасы бюджетының гомуми күләме фаразлана:
- 2025 елга керемнәр буенча – 597 828,6 млн. сум, чыгымнар буенча – 615 146,3 млн. сум. 17 317,7 млн. сумлык дефицит үзгәрми, һәм ул финанслау чыганаклары белән тәэмин ителгән.
2026 һәм 2027 елларга параметрлар үзгәрми.
Югарыда күрсәтеп үтелгән үзгәрешләр 1, 7, 12, 13, 17 статьяларга, 1, 2, 3, 6, 7, 8, 13, 15, 19, 20, 31, 37, 44 кушымталарга төзәтмәләр кертүгә китерәчәк.
Закон проектына кертелә торган барлык үзгәрешләр буенча чагыштырма таблицалар кушымта итеп бирелә.

